
KI L’ISLAM DIRE LOR SERRE LA
MAIN AVEC LE SEXE OPPOSÉ ?

Ene question ki souvent levé, surtout dans banne milieux
professionnels ou multiculturels, c’est eski banne musulmans gagne
droit donne la main avec dimoune du sexe opposé. Mais sa question-la
li pas zis ene coutume culturel, li repose lor banne principes profonds
de l’Islam ki protège dignité, respect de soi, et la moralité pour tous
les deux ; missiers et madames.

Premierment, li important faire ressorti ki sa enseignement-là li
applique a banne missiers et madames aussi. Li pas correcte pou dire ki
ziss banne madames pas gagne droit donne la main avec bans missiers,
banne missiers aussi pa gagne droit donne la main avec banne madames
ki pas zotte proches (non-mahram).

Même si le Saint Coran pas faire mention direct lor sa kitsoz la, banne
Hadith bien clairs lor sa sujet-la : le Saint Prophète Muhammad (saw)
jamais ti donne la main avec banne madames étrangères. Kan le Saint
Prophete (saw) ti prend Bai’at de banne madames, li pas finne touche
zotte la main et fine prend zot Bai’at ziss verbalement.

L’Islam enseigne nou évite tous situations ki kapave amène banne
rassemblements libre et inutile entre missiers et madames. C’est pas ene
question pou supprime rôle banne madames, au contraire, l’Islam donne
bans madames ene rôle valorisant dans la société, mais en meme temps, li
protège zotte meme. 

L’Islam considérer ki missiers et madames fine crées par Allah pour ene but
précis. Si missier ou madame dévier de sa but la, be sa pour amène la
destruction dans la société. 

Imagine deux difils electrique ki
supposé alle allume ene l’ampoule. Si
ena contact entre zotte avant ki zotte
allume sa l’ampoule la, zot capave
faire court-circuit et même déclenche
ene incendie. C’est exactement sa
même ki l’Islam oulé éviter kan li
enseigne garde distance et évite
contact physique inutile.

Le fait ki ene musulman pas donne la main avec ene personne du sexe
opposé, pas veut dire ki li penser ki lotte personne la moins important. Au
contraire, li ene preuve de respect et de protection. Pas tous missiers ena
même niveau moralité, et parfois ene simple geste de donne la main a ene
madame kapav déclenche banne mauvais l’intentions.

Parski kan ene missier donne la main avec ene madame, li capav ressenti
ene attirance ki pousse li vers ene direction immorale.

L’Islam enseigner ki vrai
respect li dans la retenue,

pas dans banne gestes
superficiels. 



Dans la vie de Imam Abu Hanifa, ena ene incident bien marquant lor sa :

Pendant ki la pluie ti pe tombé fort à Baghdad, Imam Abu Hanifa fine
trouve ene ti garçon galouper. Li fine dire : 

“Attention garçon, to capave glissé.”

Garçon la finne reponne :

 “Ô Imam, si moi mo glissé, mo tousel pour tomber. Mais si
ou glissé, c’est toute ene peuple ki pou tombé avec ou.”

Sa montré l’importance de chaque action d’ene musulman. Même ene geste
simple couma pas serre la main capav ena ene grand signification.

Evidemment, ena fois kot refuse serre la main
capav blesse ene personne, surtout dans
certains cultures. Dans sa cas-la, nous bizin
demande nous meme: Ki plus grave ? Blesse
sentiment ene personne ou faire ene kitsoz ki
nous la foi pas permette ?

KAN FINNE DEMANDE HAZRAT MIRZA MASROOR AHMAD (ABA)
LOR SA SUJET LA, LI FINE REPONNE AVEC BUKU SAGESSE :

“Serre la main li pas ene signe loyauté ou
intégration. Ena banne chrétiens ki pas
consomme l’alcool. Eski zot pas ressi intégrés?
Ena aussi bans madames juifs ki pa oulé serre
la main avec missiers. Personne pas critique
banla. »

Huzoor (aba) fine montré ki l’Islam pa seul
religion ki enseigne sa. Mais média souvent vise
musulmans et ignore même principes dans
lezot religions.



Huzoor (aba) fine aussi dire :

“Buku dimoune faire tapaz lor sa kitsoz la ki bisin ena distance entre
missiers et madames dans l’Islam. Mais zordi, même banne ki critiqué la,
zotte fine commence réalise sagesse derrière sa enseignement là.”

Sa prouve l’hypocrisie dans façon ki médias traite banne sujets religieux.

Ceki ti commence couma la “liberté” fine terminé dan l’abus, l’exploitation,
et parfois torture mentale et physique. Islam, au contraire, donne ene
système clair pour protége tous les deux ;  missiers et madames.

